
 Мақолада Абдулла Қодирийнинг “Обид кетмон” 

қиссасидаги давр руҳи, ундаги воқеалар ва хўжалик 

масалалари ўрганилган.   “Обид кетмон” қиссаси 

социалистик реализм адабий методига мослиги ва қайси 

жиҳатдан ундан фарқ қилиши таҳлил қилинган. 

Абдулла Қодирийнинг ”Обид кетмон” қиссаси қайси жиҳатдан социалистик реализм адабий 

методига мос ва қайси жиҳатдан ундан фарқ қилишини қуйидаги жадвалда кўрсатишга ҳаракат 

қиламиз: 

“Обид кетмон” қиссасида социалистик реализмда урф бўлган ҳамда унга хос бўлмаган 

ҳолатлар 

СОЦИАЛИСТИК РЕАЛИЗМДА УРФ БЎЛГАН 

ҲОЛАТЛАР 

СОЦИАЛИСТИК РЕАЛИЗМ УЧУН 

НООДАТИЙ ҲОЛАТЛАР 

Ишчи-деҳқон бирлигини  тасвирлаш 
Раҳбарнинг очиқчасига намозхон 

бўлиши мумкинлиги 

Демократик централизм тамойилларининг 

кузатилиши 

Диндорлар ҳуқуқини ҳимоя қилиш 

ва даҳрийликни тарғиб этмаслик 

Демократик марказлаштириш тамойилларига амал 

қилиниши 

Ўрта ҳол деҳқоннинг бош қаҳрамон 

даражасига кўтарилиши 

Коллективлаштиришнинг ўша давр учун энг 

муҳим жараѐн сифатида берилиши 
 

Компартиянинг ҳамма ишда етакчилиги  

 

Абдулла Қодирийнинг “Обид кетмон” қиссасига бевосита ўз илмий ишимиз мавзуси доирасида, 

яъни унда натурализм хусусиятларининг бор-йўқлигини ўрганиш нуқтаи назаридан ѐндашсак, 

унда натурализмга хос жиҳатлар йўқлигини кузатдик. Бу асар шўролар ҳакумати даврида, барча 

қардош халқлар адабиѐтига хос бўлганидек, социалистик реализм методида ижод этилган.  

Социалистик 

реализм: 

“Обид кетмон” 

Л.И.Тимофеев социалистик реализм тушунчаси 1930- йилларнинг бошида пайдо бўлганини ва 

бу атама биринчи марта “Литературная газета”нинг 1932 йил 23 май сонида қўлланганини 

эътироф этади.
1
  

Уммат Тўйчиевнинг қайд этишича: “Социалистик реализмнинг белгилари адабиѐтда 

реализмнинг муайян даражада чекланиб қолишига, юзакилик, схематизм келиб чиқишига, мода 

туғилишига, миллийликнинг ҳам мазмунан, ҳам шаклан камситилишига, халқнинг миллий 

анъаналари, миллий қадриятлари, диний-руҳий одатлари оѐқости қилинишига олиб борди. Халқ 

тарихи, тарихий обидалари, ҳарбий, сиѐсий шуҳрати таъқиқланди.
2
 

Аммо “Обид кетмон” қиссасида социалистик реализм асарларига хос бўлган коммунистик 

партияни, шўролар ҳукуматини, социалистик ватанни мадҳ этиш, халқнинг миллий 

анъаналарини, диний-руҳий одатларини оѐқости қилиш жиҳатлари кузатилмайди. Унда 

коллективлаштириш даврига янгича нуқтаи назардан, ѐзувчи учун хавфли бўлса ҳам, реал ҳаѐт 

нуқтаи назаридан ѐндашилган.  

Шуниси эътиборлики, ѐзувчининг коллективлаштириш соҳасига ўзгача қарашлари, ҳозирги 

даврда, яъни асар ѐзилган даврдан 90 йилга яқин вақт ўтгандан кейин ҳаѐтга жорий қилинди, 

бунга мисол тарзида ҳозирги даврда қишлоқ ҳаѐтида фермер хўжаликларга, якка хўжаликларга  

кенг йўл очилганини, динга эътиборни кўрсатиш мумкин. Бу ҳам Абдулла Қодирийнинг ўз 

вақтида нақадар илғор фикрларга эга бўлганини, нодир жасорат соҳиби бўлганини далиллайди. 

Абдулла Қодирийнинг уч йирик асари: “Ўткан кунлар”,  “Меҳробдан чаѐн” романлари ва “Обид 

кетмон” қиссасини ўрганиб, бу уч асардан фақатгина “Ўткан кунлар” романида натурализм 

хусусиятлари мавжудлигини кузатдик. Абдулла Қодирий том маънодаги реалист ѐзувчи бўлиб, 

унинг ушбу уч асари реализмнинг уч кўринишида ижод этилган. “Меҳробдан чаѐн” романи 

танқидий реализм ижодий методининг нодир намунаси бўлса, “Обид кетмон” қиссасида 

социалистик реализм хусусиятлари кузатилади: 

